
E per a cognizion che ho de mi maêxima,

E so comme piggiâle all’occorrenza.



Per questo ammio do contentâle tutte,

Con fâ spiccâ e bellezze a-o donne amabili,

E con crovî e magagne a-e donne brutte.



Aserita a tutti i figurin de Franza,

A-e modde ciù barocche e ciù ridicole

Ho sempre dâeto l'aja d’importanza.



E ho contentou de damme a vanitâe

Con cangiâghe ö vesti sempre a propoxito,

Autunno, primaveja, inverno e stâe.



Cô e disegno ghe vario ogni pittin;

Aoa, comme ò fratesco, ö çerco semplice,

Aoa spiccante comme l’Arlecchin.



Un po ö l’è naturale e un po cangiante,

Aoa a liste diverse come l’iride.

Un po a quaddri, un po a feugge, e un po ondezzante.



Aoa fasso a-i amabili cazañe

Fadette e robe cosci rionde e comode,

Che da-a vitta a l’inzù ve paan campañe.



Aoa vestie ve mando e scignoriñe

Tutte tappâe comme e Vestali o i Arabe,

Aoa spicce e scollâe comme e sguandriñe.



Ancheu manneghe fasso da Paolotto,

Doman streite cosci, che paan e manneghe

D’un chi fasse e magie do busciolotto.

